
Emanaldia Vital Fundazioa Kulturunean izango da (19:30ean)

Hisako Hiseki pianista japoniarra izango da protagonista bihar Vital Fundazioaren Astearte Musikaletan 

• Espainiako musikan espezialista handia, Mozart, Chopin eta Brahmsen lanez osatutako programa aukeratu du oraingo honetarako   

Vitoria-Gasteiz, 2025eko abenduak 1.- Espainiako musika klasikoaren dibulgatzaile handia bere jatorrizko herrialdean, Hisako Hiseki japoniar piano-jotzaile birtuosoa izango da bihar protagonista Vital Fundazioaren Astearte Musikaletan. Gasteizera bisita egiteko, Mozart, Chopin eta Brahamsen obrez osatutako errepertorioa aukeratu du, eta 19:30etik aurrera disfrutatzeko aukera izango da Vital Fundazioa Kulturunean (Bakea kalea 5, Dendarabako 1. solairua). Kontzertu honetarako sarrerak agortu egin dira.

Japonian jaioa, Kiotoko Arte Ederretako Unibertsitatean graduatua lortu ondoren, bakarlari espezializatzeko ikastaroak egin zituen Salzburgon, Hannoverren eta Wintherturreko Kontserbatorioan. Geroago, Bartzelonan, Espainiako musikan espezializatu zen Alicia de Larrocha piano-jotzaile ospetsuarekin. Hainbat sari ditu; musikaren munduko pertsona ospetsuen laguntza eta aholkuak izan ditu, eta kontzertuak eskaini ditu orkestra ospetsuetako bakarlari gonbidatu, ganbera kontzertu ugariz gain. 

Espainiako geografia osotik ibili da eta Suitzan, Alemanian, Frantzian, Italian nahiz Japonian jo du. Xavier Montsalvatge Saria eta Gironako Musika Sariak lehiaketetako eta Bartzelonako Musikari Gazteen Jaialdiko epaimahaikide da; 8 CD grabatu ditu eta hainbat bira egin ditu Europan eta Japonian. Albenizen heriotzaren mendeurrenean, Japoniako Enbaxada Espainiarrarekin lankidetzan aritu zen, Tokyo Bunka Kaikan-en Granadosen heriotzaren 100. urteurrenean parte hartu zuen, eta espainiar eta japoniar musikako eta bere obra originalen hainbat kontzertu egin zituen, bi herrialdeen arteko harreman diplomatikoaren 150. urteurrena ospatzeko.

Programa 
[bookmark: _Hlk180581351][bookmark: _Hlk212809133]Wolfang Amadeus Mozart (1756-1791):
Pianorako sonata, 11. zk., La maiorrean, KV 331               
I. Andante grazioso
II. Menuetto    
III. Rondó Alla Turca

Frédéric Chopin (1810-1849):
4. balada fa minorrean, op. 52

Johannes Brahms (1833-1897):
Pianorako sei pieza, op. 118
I. Intermezzo Allegro
II. Intermezzo Andante
III. Ballade
IV. Intermezzo Allegretto
V. Romanze
VI. Intermezzo

Mozarten La maiorreko KV 331 pianorako sonata, 11. zk., sormen-askatasunaz eta egilearen fantasia ludiko agortezinaz beteriko lana da, marko klasikoetatik haratago. Chopinen 4. balada fa minorrean, op. 52, bestalde, musikari poloniarrak konposatutako lau baladen artean helduena eta sakonena da. Xuxurla batean hasi, eta ekaitz grinatsu bihurtuko da, berebiziko handitasunean amaitzeko. Brahms Op.118-ren Intermezzo horren baretasun intimoaren eskutik amaituko da programa. Lan horretan, bere pentsamenduaren sakonera eta bere zahartzaroko giza berotasuna antzeman daitezke. Pianorako dituen sei piezen arteko obra gailena da, eta espiritu gaztea bere horretan gordetzen duen bihotz heldua erakutsiko digu.

